PENYATA
JAWATANKUASA HAK DAN KEBEBASAN
DEWAN NEGERI PERAK

MESYUARAT PERTAMA TAHUN KETIGA
DEWAN NEGERI YANG KELIMA BELAS



IS| KANDUNGAN




1. PENDAHULUAN

1.1.

Pada Persidangan Keenam Mesyuarat Kedua Tahun Pertama Dewan Negeri
Yang Kelima Belas bertarikh 26 Disember 2022 dengan merujuk kepada
Perintah Tetap 76, Dewan Negeri Perak telah melantik barisan Jawatankuasa
Hak dan Kebebasan yang terdiri daripada Pengerusi, Timbalan Pengerusi
dan Ahli-ahli Jawatankuasa yang merupakan Ahli Dewan Negeri (ADN).

1.2. Lantikan tersebut adalah seperti berikut:-

a) YB Dato’ Mohammad Zahir bin Dato’ Abdul Khalid — Pengerusi
b) YB Cik Jenny Choy Tsi Jen (Timbalan Pengerusi/ADN Canning)
c) YB Dato’ Shahrul Zaman bin Datuk Yahya (ADN Rungkup)

d) YB Encik Ong Boon Piow (ADN Bercham)

e) YB Encik Chaw Kam Foon (ADN Menglembu)

f) YB Dato’ Abdul Yunus bin Jamahri (ADN Kuala Kurau)

g) YB Encik Fakhrudin bin Abdul Aziz (ADN Kamunting)

h) YB Encik Nadziruddin bin Mohamed Bandi (ADN Changkat Jong)

2. TERMA RUJUKAN JAWATANKUASA

2.1.

Terma Jawatankuasa ini adalah merujuk kepada Perintah Tetap 76.(1)-(3),
yang menyatakan bahawa,

“76. (1) Hendaklah ada sebuah Jawatankuasa yang akan dinamakan
Jawatankuasa Hak dan Kebebasan yang mengandungi Yang di Pertua
sebagai Pengerusi, Timbalan Yang di-Pertua sebagai Timbalan Pengerusi
dan enam orang ahli yang dilantik oleh Dewan Negeri dengan seberapa
segera yang boleh selepas permulaan setiap penggal. Sebarang perkara
yang menyentuh kuasa, hak dan kebebasan Dewan Negeri hendaklah
dirujuk kepada Jawatankuasa ini. Jawatankuasa ini bertanggungjawab untuk
mempertimbangkan sebarang perkara yang dirujuk kepadanya dan
mengemukakan penyata di atas perkara itu kepada Dewan Negeri.

(2) Apabila Dewan Negeri tidak bersidang, seseorang ahli boleh
memberitahu Yang di-Pertua jika telah berlaku kesalahan melanggar
peraturan hak dan kebebasan Dewan Negeri. Jika Yang di-Pertua,
Jawatankuasa Hak dan Kebebasan berpuas hati bahawa secara prima facie
telah berlaku kesalahan itu, boleh diserahkan perkara itu kepada
Jawatankuasa ini dan Jawatankuasa ini hendaklah mengemukakan kepada
Dewan Negeri.

(3) Jawatankuasa ini berkuasa memanggil orang hadir di hadapannya dan
meminta dikeluarkan dokumen dan mengemukakan penyata kepada Dewan
Negeri dari semasa ke semasa.”

3. LATAR BELAKANG

3.1. Pada Mesyuarat Ketiga Tahun Kedua Dewan Negeri Yang Kelima Belas,
Dewan Negeri Perak telah menerima dua (2) usul dan ringkasannya adalah
seperti berikut;

Usul Pertama Usul Kedua
Tarikh 4 Disember 2024 (Rabu) 5 Disember 2024 (Khamis)
Pembawa | \p\ Astaka ADN Titi Serong
Usul
Penyokong | \h\ pantai Remis ADN Slim
Usul
Merujuk ADN Gunong Merujuk ADN Hulu Kinta ke
Semanggol ke
Usul Jawatankuasa Hak dan
Jawatankuasa Hak dan
Kebebasan
Kebebasan
No. Rujukan | JHK/1/2025 JHK/2/2025

3.2. Kes JHK/1/2025: ADN Gunong Semanqqol

3.2.1.

3.2.2.

Pertuduhan pertama,

BAHAWA pada hari Selasa, 02 Disember 2024 semasa Persidangan
Kedua, Mesyuarat Ketiga, Tahun Kedua, Dewan Negeri Kelima Belas
Perak Darul Ridzuan, Yang Berhormat Gunong Semanggol sewaktu
berucap telah mengeluarkan kenyataan yang tidak benar dengan
menyatakan pada 24 Oktober 2024 bertempat di Menara Condong Teluk
Intan, terdapat warganegara Malaysia yang mengibarkan bendera
Negara China dan didapati bahawa bendera tersebut telah dikibarkan
oleh warganegara China. Maka, Yang Berhormat telah mengeluarkan
kenyataan yang tidak benar di bawah Peraturan 40 (3) (a) dan (b)
Perintah-Perintah Tetap dan oleh yang demikian Yang Berhormat telah
dirujuk ke Jawatankuasa Hak dan Kebebasan Dewan Negeri.

Pertuduhan kedua,

BAHAWA pada hari Selasa, 02 Disember 2024 semasa Persidangan
Kedua, Mesyuarat Ketiga, Tahun Kedua, Dewan Negeri Kelima Belas
Perak Darul Ridzuan, Yang Berhormat Gunong Semanggol sewaktu
berucap telah mengeluarkan sangkaan buruk terhadap Ahli Dewan
Negeri Kepayang bersama Ahli Dewan Negeri Pasir Berdamar dengan



3.2.3.

3.2.4.

mengaitkan kedua Ahli Dewan Negeri tersebut turut sama menyertai
program yang didakwa mengibarkan bendera negara China. Dakwaan
ini telah menimbulkan sangkaan buruk di bawah Peraturan 40 (7)
Perintah-Perintah Tetap dan oleh yang demikian Yang Berhormat telah
dirujuk ke Jawatankuasa Hak dan Kebebasan Dewan Negeri.

Pertuduhan ketiga,

BAHAWA pada hari Selasa, 02 Disember 2024 semasa Persidangan
Kedua, Mesyuarat Ketiga, Tahun Kedua, Dewan Negeri Kelima Belas
Perak Darul Ridzuan, Yang Berhormat Gunong Semanggol sewaktu
berucap telah mengeluarkan kenyataan berbaur perkauman dan
hasutan serta telah menimbulkan perasaan sakit hati di bawah
Peraturan 40 (11)(b) dan (c) Perintah-Perintah Tetap dan oleh yang
demikian Yang Berhormat telah dirujuk ke Jawatankuasa Hak dan
Kebebasan Dewan Negeri.

Kronologi kes

i. Pada Persidangan Kedua Mesyuarat Ketiga Tahun Kedua Dewan
Negeri Yang Kelima Belas hari Selasa bertarikh 2 Disember 2024,
ADN Gunong Semanggol sewaktu berucap telah mengeluarkan
kenyataan yang tidak benar dengan menyatakan pada 24 Oktober
2024 bertempat di Menara Condong Teluk Intan, terdapat
warganegara Malaysia yang mengibarkan bendera Negara China.

ii. Walau bagaimanapun, pihak Polis Diraja Malaysia memberi maklum
bahawa bendera tersebut dikibarkan oleh warganegara China. Tiada
warganegara Malaysia yang turut mengibarkan bendera seperti yang
dinyatakan oleh ADN Gunong Semanggol.

iii. Seterusnya pada sesi yang sama, ADN Gunong Semanggol telah
mengeluarkan sangkaan buruk terhadap ADN Kepayang bersama
ADN Pasir Berdamar dengan mengaitkan kedua ADN tersebut turut
sama menyertai program yang didakwa mengibarkan bendera negara
China.

iv.ADN Gunong Semanggol turut mengeluarkan kenyataan yang
berbaur perkauman dan hasutan serta telah menimbulkan perasaan
sakit hati.

v. ADN Astaka telah membawa usul yang disokong oleh ADN Pantai
Remis untuk merujuk ADN Gunong Semanggol ke Jawatankuasa Hak
dan Kebebasan.



vi.Maka, ADN Gunong Semanggol telah dirujuk ke Jawatankuasa Hak
dan Kebebasan dengan rujukan Perintah-Perintah Tetap Dewan
Negeri Perak seperti berikut,

“40.(3)(a) Seseorang ahli hendaklah bertanggungjawab atas
kebenaran kenyataan dan isi kandungan ucapannya.

(b) Jika mana-mana ahli melanggar peruntukan perenggan (a),
bolehlah seseorang ahli lain dengan persetujuan Pengerusi
mencadangkan satu usul yang tidak dikehendaki dikeluarkan
pemberitahuan terlebih dahulu untuk merujuk perkara itu kepada
Jawatankuasa Hak dan Kebebasan Dewan Negeri untuk
pertimbangannya dan melaporkan semula kepada Dewan Negeri
dengan cadangannya.

(7) Seseorang ahli tidak boleh mengeluarkan sangkaan buruk kepada
mana-mana ahli lain.

(11)(a) Adalah menyalahi peraturan menggunakan — perkataan-
perkataan yang membawa maksud derhaka kepada negara, negeri
atau pemerintah.

(b) perkataan-perkataan yang membawa maksud hasutan.”

3.3. Kes JHK/2/2025: ADN Hulu Kinta

3.3.1. Pertuduhan pertama,

BAHAWA pada hari Selasa, 03 Disember 2024 semasa Persidangan
Ketiga, Mesyuarat Ketiga, Tahun Kedua, Dewan Negeri Kelima Belas
Perak Darul Ridzuan, Yang Berhormat Hulu Kinta sewaktu berucap telah
menyatakan bahawa terdapat unsur-unsur rasuah di dalam penemuan
Laporan Ketua Audit Negara terhadap Perbadanan Kemajuan Negeri
Terengganu di sebuah negeri yang diperintah oleh parti Ketua
Pembangkang Dewan Negeri Perak, maka Yang Berhormat telah
mengeluarkan kenyataan yang menyalahi fakta dan mengelirukan
Dewan Negeri di bawah Peraturan 40 (3) (a) Perintah-Perintah Tetap,
serta terdapat sangkaan buruk kepada seorang Ahli di bawah Peraturan
40 (7) perintah yang sama, dan oleh yang demikian Yang Berhormat
telah dirujuk ke Jawatankuasa Hak dan Kebebasan Dewan Negeri.



3.3.2.

3.3.3.

Pertuduhan kedua,

BAHAWA pada hari Selasa, 03 Disember 2024 semasa Persidangan
Ketiga, Mesyuarat Ketiga, Tahun Kedua, Dewan Negeri Kelima Belas
Perak Darul Ridzuan, Yang Berhormat Hulu Kinta sewaktu berucap telah
menggunakan perkataan yang membawa maksud menimbulkan
perasaan sakit hati dengan mengatakan Ketua Pembangkang Dewan
Negeri Perak sebagai ‘penjilat’ ketika mempunyai jawatan, maka Yang
Berhormat telah mengeluarkan kenyataan yang mengandungi sangkaan
buruk kepada seorang Ahli di bawah Peraturan 40 (7) Perintah-Perintah
Tetap, serta menimbulkan perasaan sakit hati di bawah Peraturan 40
(11) (c) perintah yang sama, dan oleh yang demikian Yang Berhormat
telah dirujuk ke Jawatankuasa Hak dan Kebebasan Dewan Negeri.

Kronologi kes

i. Pada Persidangan Kedua Mesyuarat Ketiga Tahun Kedua Dewan
Negeri Yang Kelima Belas hari Rabu bertarikh 3 Disember 2024,
ADN Hulu Kinta semasa sesi perbahasan telah menyatakan bahawa
terdapat unsur-unsur rasuah di dalam penemuan Laporan Ketua
Audit Negara terhadap Perbadanan Kemajuan Negeri Terengganu.

ii. Negeri Terengganu adalah negeri yang diperintah oleh parti Ketua
Pembangkang Dewan Negeri Perak.

iii. Pada sesi yang sama, ADN Hulu Kinta juga sewaktu berucap telah
menggunakan perkataan yang membawa maksud menimbulkan
perasaan sakit hati dan sangkaan buruk dengan mengatakan Ketua
Pembangkang Dewan Negeri Perak sebagai ‘penjilat’ ketika
mempunyai jawatan.

iv. ADN Titi Serong telah membawa usul yang disokong oleh ADN Slim
untuk merujuk ADN Hulu Kinta ke Jawatankuasa Hak dan
Kebebasan.

v. Maka, ADN Hulu Kinta telah dirujuk ke Jawatankuasa Hak dan
Kebebasan dengan rujukan Perintah-Perintah Tetap Dewan Negeri
Perak seperti berikut,



“40.(3)(a) Seseorang ahli hendaklah bertanggungjawab atas
kebenaran kenyataan dan isi kandungan ucapannya.”

(b) Jika mana-mana ahli melanggar peruntukan perenggan (a),
bolehlah seseorang ahli lain dengan persetujuan Pengerusi
mencadangkan satu usul yang tidak dikehendaki dikeluarkan
pemberitahuan terlebih dahulu untuk merujuk perkara itu kepada
Jawatankuasa Hak dan Kebebasan Dewan Negeri untuk
pertimbangannya dan melaporkan semula kepada Dewan Negeri
dengan cadangannya. ”

(11)(c) Adalah menyalahi peraturan menggunakan — perkataan-
perkataan yang membawa maksud menimbulkan perasaan sakit hati
atau bermusuhan antara kaum dalam Malaysia.”

3.4. Lanjutan daripada kedua usul tersebut bersama lima (5) pertuduhan,
Jawatankuasa ini telah bersidang sebanyak lima (5) kali dengan butiran
kehadiran Ahli-ahli Jawatankuasa seperti berikut:

Kehadiran Mesyuarat Tahun 2025

Bil. Nama Bil 1 Bil2 | Bil3 | Bil4 | Bil5
14/1 7/3 14/3 21/3 14/4

YB Dato’ Mohammad
1. | Zahir bin Dato’ Abdul \ N N N \
Khalid (Pengerusi)

YB Cik Jenny Choy Tsi

2. | Jen N, v \ \ \
(Timbalan Pengerusi)
YB Dato’ Shahrul
3. Zaman bin Datuk Yahya v v v X v
4. ;B Encik Ong Boon N N N \ \
iow
5 \F(B Encik Chaw Kam N N N N \
oon
6. Y_B Dato Apdul Yunus N N N X N
bin Jamahri
YB Encik Fakhrudin bin
7 Abdul Aziz X v v v v
8. YB Encik Nadziruddin N N X N N

bin Mohamed Bandi




3.5. Manakala, berikut adalah ringkasan kehadiran ADN Hulu Kinta dan ADN
Gunong Semanggol bagi tujuan prosiding sebutan kes.

Kehadiran Mesyuarat Tahun 2025
Bil. Nama Bil1 | Bil2 [ Bil3 | Bil4 | Bil5
141 7/3 14/3 21/3 14/4
YB Encik Muhammad
1. Arafat bin Varisai TB TH v B B
Mahamad
p. | YBTuan Haji Razman TB | TB | TB | TH N
bin Zakaria
Nota:

Tidak Berkenaan — TB
Tidak Hadir - TH

3.6. Penyata Jawatankuasa Hak dan Kebebasan akan dibentangkan pada
Persidangan Kedua Mesyuarat Pertama Tahun Ketiga Dewan Negeri yang
Kelima Belas.

4. DAPATAN JAWATANKUASA

4 1. Mesyuarat Jawatankuasa Hak dan Kebebasan Bil 1 Tahun 2025 bertarikh
14 Januari 2025

4.1.1. Menentukan proses prosiding Jawatankuasa terhadap kedua-dua
usul.

4.1.2. Terdapat tiga (3) pertuduhan bagi ADN Gunong Semanggol dan dua
(2) pertuduhan bagi ADN Hulu Kinta.

4.1.3. Mesyuarat seterusnya ditetapkan untuk diadakan di Bilik VIP Dewan
Banquet, Aras G.

4 2. Mesyuarat Jawatankuasa Hak dan Kebebasan Bil 2 Tahun 2025 bertarikh
7 Mac 2025

4.2.1. ADN Hulu Kinta tidak hadir di atas sebab kesihatan yang tidak
mengizinkan untuk hadir.

4.2.2. Mesyuarat bersetuju agar surat peringatan dihantar kepada ADN Hulu
Kinta.




4.3.

4.4,

4.2.3. Mesyuarat turut mengizinkan agar ADN Hulu Kinta boleh memberikan
hujah secara bertulis sekiranya tidak dapat hadir.

4.2.4. Sekiranya, ADN Hulu Kinta masih tidak dapat menghadirkan diri pada
mesyuarat seterusnya, prosiding Jawatankuasa tetap diteruskan
tanpa kehadiran ADN Hulu Kinta.

Mesyuarat Jawatankuasa Hak dan Kebebasan Bil 3 Tahun 2025 bertarikh
14 Mac 2025

4.3.1. ADN Hulu Kinta telah hadir bagi tujuan prosiding Jawatankuasa dan
memberikan hujah bagi kedua-dua pertuduhan.

4.3.2. Jawatankuasa bersetuju menggugurkan pertuduhan pertama ADN
Hulu Kinta berdasarkan Perintah Tetap 76.(2).

4.3.3. Manakala, bagi pertuduhan kedua Mesyuarat telah bersetuju agar
ADN Hulu Kinta menarik balik perkataan ‘penjilat’ dan memberikan
permohonan maaf secara bertulis kerana telah menggunakan
perkataan tersebut kepada Jawatankuasa pada atau sebelum 28 Mac
2025.

4.3.4. ADN Hulu Kinta juga telah diberi maklum supaya tidak mengulangi
tindakan yang sama semasa Mesyuarat Dewan Negeri Perak sedang
berlangsung.

Mesyuarat Jawatankuasa Hak dan Kebebasan Bil 4 Tahun 2025 bertarikh
21 Mac 2025

44.1. ADN Gunong Semanggol tidak dapat hadir ke prosiding
Jawatankuasa kerana sedang mengerjakan umrah pada tarikh
berkenaan.

4.4.2. Mesyuarat bersetuju agar Mesyuarat Jawatankuasa Hak dan
Kebebasan Bil 5 Tahun 2025 diadakan pada 14 April 2025.

4.4.3. Mesyuarat memberi maklum bahawa satu surat peringatan dihantar
kepada ADN Gunong Semanggol.

4.4.4. Sekiranya, ADN Gunong Semanggol masih tidak dapat menghadirkan
diri pada mesyuarat seterusnya, prosiding Jawatankuasa tetap
diteruskan tanpa kehadiran ADN Gunong Semanggol.



4.5. Mesyuarat Jawatankuasa Hak dan Kebebasan Bil 5 Tahun 2025 bertarikh

14 April 2025

451.

4.5.2.

4.5.3.

454.

4.5.5.

ADN Gunong Semanggol telah hadir bagi tujuan prosiding
Jawatankuasa.

Pertuduhan pertama ke atas ADN Gunong Semanggol telah
digugurkan kerana Jawatankuasa mendapati pertuduhan tersebut
adalah susulan daripada salah faham tanggapan dan oleh itu tidak
memenuhi seperti yang ditetapkan oleh Perintah Tetap 76.(2).

Bagi pertuduhan kedua, ADN Gunong Semanggol telah mengakui di
atas kekhilafan dan menyatakan permohonan maaf semasa prosiding
Jawatankuasa dijalankan.

Jawatankuasa menerima permohonan maaf tersebut dan bersetuju
untuk ADN Gunong Semanggol diberikan amaran agar tidak
mengulangi kesalahan yang sama.

Bagi pertuduhan ketiga, Jawatankuasa bersetuju bahawa ADN Gunong
Semanggol telah melakukan kesalahan. Sehubungan itu, dua (2)
cadangan tindakan telah disyorkan. Berikutan daripada cadangan
tersebut satu (1) undian telah dijalankan bagi mendapat keputusan
Jawatankuasa. Ringkasan undian adalah seperti berikut:

Cadangan | Penggantungan enam Amaran Keras

Tindakan (6) bulan
'cl':i:nt:]?rl]a;n Pengerusi /ADN ADN Kuala Kurau
ADN yang ADN Bercham ADN Kamunting
mengundi | on Menglembu ADN Changkat Jong

ADN Rungkup -

Keputusan 4 undi 3 undi

5. SYOR JAWATANKUASA

5.1. Kes JHK/2/2025: ADN Hulu Kinta

5.1.1.

5.1.2.

Pertuduhan pertama, Jawatankuasa mengesyorkan agar digugurkan
dengan rujukan Perintah Tetap 76.(2).

Pertuduhan kedua, Jawatankuasa mengesyorkan untuk menerima
permohonan maaf secara bertulis ADN Hulu Kinta dengan menarik
balik kerana telah menggunakan perkataan ‘penjilat’ tanpa
mengulangi tindakan tersebut di Mesyuarat Dewan Negeri.

Nota:

ADN Hulu Kinta telah pun menghantar surat rasmi kepada
Jawatankuasa Hak dan Kebebasan dengan memohon maaf dan
menarik balik perkataan tersebut. Surat telah diterima pada tarikh 13
April 2025.

5.2. Kes JHK/1/2025: ADN Gunong Semangqol

5.2.1. Pertuduhan pertama, Jawatankuasa mengesyorkan agar pertuduhan

5.2.2.

5.2.3.

ini digugurkan dengan rujukan Perintah Tetap 76.(2).

Pertuduhan kedua, Jawatankuasa menerima dan merekodkan
permohonan maaf yang dibuat semasa prosiding Jawatankuasa pada
Mesyuarat Jawatankuasa Hak dan Kebebasan Bil 5 Tahun 2025
bertarikh 14 April 2025 dan memberi amaran kepada ADN Gunong
Semanggol agar tidak mengulanginya semula.

Pertuduhan ketiga, Jawatankuasa mengesyorkan ADN Gunong
Semanggol digantung daripada menghadiri Mesyuarat Dewan Negeri
selama enam (6) bulan. Penggantungan ini akan berkuatkuasa dari
tarikh ketetapan Dewan Negeri.

Penyata ini disediakan oleh Jawatankuasa Hak dan Kebebasan Dewan Negeri Perak.

APPENDIX

i. Minit Mesyuarat Jawatankuasa Hak dan Kebebasan Bil. 1 Tahun 2025
ii. Minit Mesyuarat Jawatankuasa Hak dan Kebebasan Bil. 2 Tahun 2025
iii. Minit Mesyuarat Jawatankuasa Hak dan Kebebasan Bil. 3 Tahun 2025
iv. Minit Mesyuarat Jawatankuasa Hak dan Kebebasan Bil. 4 Tahun 2025

v. Surat Permohonan Maaf daripada ADN Hulu Kinta

